
Shri Vivekananda Ashtakam

శ్రీవివేకానన్దాష్టకమ్  

దధద్ దివ్యజ్యోతిః పరమరమణీయం నయనయోః
ప్రసన్నాస్యః  సౌమ్యో మునికనకశోభాధరవపుః ।

సుధీః సత్యద్రష్టా  భువనవరణీయః శ్రుతిధరో
వివేకానన్దోఽసౌ  మనుజతనుధారీ స్మరహరః ॥ ౧॥

కిశోరో ధ్యానస్థో భుజగభయశూన్యో హ్యవిచలో
యువా దణ్డీ వైశ్వానరసదృశదీప్తిర్భువి  చరన్ ।

స్వధర్మ-భ్రష్టానాం   కలుషిత-ధియాం త్రాణనిరతో
వివేకానన్దోఽసౌ  గహనతిమిరే భాస్వరరవిః ॥౨॥

గురోరన్తేవాసీ పరమపురుషస్య ప్రియతమో
నరేన్ద్రః  సర్వేషామవనతజనానామభయదః ।

ప్రతిజ్ఞాయాం   భీష్మో విపది చ మహీధ్రోన్నతశిరో
వివేకానన్దోఽసౌ  కుసుమలలితో వజ్రకఠినః  ॥ ౩॥

గృహే విత్తాభావాద్విచలితమనాః శాన్తిరహితో
గతో బారం బారం గురువచనతో మాతృసదనమ్ ।

“ధనం మాతర్దేహీ ” ఇత్యనునయవచస్తు ప్రతిహతం
వివేకానన్దః  కిం భవతి ధనతృష్ణావశగతః  ?॥ ౪॥

గురోః పాదం ధ్యాత్వా కిమపి నవతేజో హృది వహన్
మహాసిన్ధుం  తీర్త్వా నిఖిలజగతో ధర్మసదసి ।

నవీనః సంన్యాసీ విజిత జయమాల్యో బహుమతో
వివేకానన్దోఽసౌ  భువనవిజయీ భారతనిధిః ॥ ౫॥

అవిద్యాయా బైరీ  శ్రుతివిహితవిద్యామధుకరః
సుఖే చానాసక్తః పరమపదచిన్తాస్థిరమతిః  ।

జగత్ సేవా మన్త్రైర్జగదధిపతేః   పూజనపరో
వివేకానన్దోఽసౌ  భువి సువిరలో మానవగురుః ॥౬॥

శ్రీవివేకానన్దాష్టకమ్  

దరిద్రాణాం  బన్ధుర్నిఖిలమనుజానాం  ప్రియకరః
సమో జ్ఞానే  కర్మణ్యవిచలితభక్త్యాం గురుపదే ।

సమః శత్రౌ మిత్రేఽప్రతిమమహిమోద్దీప్తతపనో   
వివేకానన్దో మే హృదయగగనే భాతు సతతమ్ ॥ ౭॥

అభయ వరదమూర్తిఃకాలికా-విశ్వధాత్రీ -
చరణకమల సంస్థౌ శారదా-రామకృష్ణౌ ।

శరణగత వివేకానన్ద సానన్దమూర్తిః
భవభయహరశూన్యం పశ్య రే ముగ్ధనేత్రే  !॥౮॥

ఇతి శ్రీకాలీపదబన్ద్యోపాధ్యాయవిరచితం   “శ్రీవివేకానన్దాష్టకమ్   ” సమ్పూర్ణమ్  ।

